სადეპოზიტო სერტიფიკატით მომსახურების ძირითადი ხელშეკრულება
სადეპოზიტო სერტიფიკატით მომსახურების ძირითადი ხელშეკრულება (შემდგომში - წინამდებარე ხელშეკრულება) განსაზღვრავს სს „იშბანკი საქართველოსა’’ და სერტიფიკატის მფლობელს შორის სადეპოზიტო სერტიფიკატებთან დაკავშირებით წარმოშობილ ურთიერთობებს, მხარეთა უფლება-მომოვალეობებს, სერტიფიკატის ყიდვა-გაყიდვის პირობებს და სხვა ძირითად საკითხებს.
1. ტერმინთა განმარტებები
ამონაწერი სერტიფიკატის რეესტრიდან - ბანკის მიერ მატერიალური ან/და ელექტრონული ფორმით გაცემული დოკუმენტი, რომელიც ადასტურებს კლიენტის სადეპოზიტო სერტიფიკატის ფლობის ფაქტს;
არასტანდარტული სადეპოზიტო სერტიფიკატი -სადეპოზიტო სერტიფიკატი, რომლის პირობებიც განხვავდება საქართველოს ეროვნული ბანკის პრეზიდენტის ბრძანებით N49/04 (03.05.2012) განსაზღვრული სტანდარტული სადეპოზიტო სერტიფიკატის პირობებისგან; სერტიფიკატი არ წარმოადგენს ფასიან ქაღალდს;
ბანკი - სს „იშბანკი საქართველო’’ (საიდენტიფიკაციო კოდი 404496611, იურიდიული მისამართი: საქართველო, თბილისი, ვაკის რაიონი, ი.ჭავჭავაძის გამზირი, N72ა, ლიცენზირებულია საქართველოს ეროვნული ბანკის მიერ, ლიცენზირების ფორმა: საბანკო საქმიანობის ლიცენზია, საზედამხედველო ორგანოს დასახელება: საქართველოს ეროვნული ბანკი, საქართველოს ეროვნული ბანკის მისამართი: 0114 თბილისი, საქართველო, სანაპიროს ქუჩა №2); 
განცხადება - ბანკის მიერ დადგენილი ელექტრონული ან მატერიალური ფორმა კლიენტის მიერ სადეპოზიტო სერტიფიკატის შეძენისათვის მოთხოვნის დასაფიქსირებლად; 
დისკონტური სერტიფიკატი - სადეპოზიტო სერტიფიკატი, რომელიც იყიდება ნომინალურ ღირებულებაზე ნაკლებ ფასად, ვადის ბოლოს იფარება ნომინალური ღირებულების მიხედვით;
ვებ-გვერდი: ბანკის ელექტრონული გვერდი www.isbank.ge;
კლიენტი - სადეპოზიტო სერტიფიკატის მფლობელი  ფიზიკური ან იურიდიული პირი;
მხარე- იგულისხმება კლიენტი ან ბანკი;
მხარეები- იგულისხმება კლიენტი და ბანკი ერთობლივად;
სადეპოზიტო სერტიფიკატი - წარმოადგენს საბანკო დეპოზიტს, რომელიც ადასტურებს ბანკის ვალდებულებას სერტიფიკატის მფლობელის მიმართ, დაუბრუნოს  თანხა ამ უკანასკნელს სერტიფიკატით გათვალისწინებული პირობებით; სადეპოზიტო სერტიფიკატი არსებობს დემატერიალიზებული ფორმით;
საკომისიო - სადეპოზიტო სერტიფიკატის გამოშვების ან/და გასხვისების საკომისიო, რომელსაც კლიენტი ან/და შემძენი უხდის ბანკს; 
საპროცენტო სერტიფიკატი - სერტიფიკატი, რომელიც იყიდება ნომინალური ღირებულებით, საპროცენტო სარგებლის დარიცხვა ხდება ყოველთვიურად და ვადის ბოლოს იფარება ნომინალური ღირებულებით;
სერტიფიკატის გასხვისების დავალების ფორმა - ბანკის მიერ შედგენილი ფორმა, რომელსაც კლიენტი და შემძენი გამოიყენებს სადეპოზიტო სერტიფიკატის გასასხვისებლად;
სადეპოზიტო სერტიფიკატის შეძენის ხელშეკრულება - ბანკსა და კლიენტს შორის გაფორმებული დოკუმენტი, რომელიც ადასტურებს კლიენტისათვის სადეპოზიტო სერტიფიკატის მიყიდვას;
სერტიფიკატის თანხა- გულისხმობს თანხას, რომელიც გადაცემული იქნება კლიენტის მიერ ბანკისათვის სადეპოზიტო სერტიფიკატის შესაძენად. 
სერტიფიკატის ნომინალური ღირებულება - თანხობრივი მაჩვენებელი, რომელიც დისკონტური სერტიფიკატის შემთხვევაში სადეპოზიტო სერტიფიკატის ვადის დასრულებისას ბანკის მიერ კლიენტისათვის გადასახდელი თანხის ტოლია, ხოლო საპროცენტო სერტიფიკატის შემთხვევაში უტოლდება დეპოზიტის თანხას;
სადეპოზიტო სერტიფიკატის რეესტრი - სერტიფიკატის გამომშვები ბანკის ელექტრონული რეესტრი, რომელშიც ხდება სადეპოზიტო სერტიფიკატების რეგისტრაცია;
სერტიფიკატის სარგებელი - კლიენტის სასარგებლოდ ბანკის მიერ გადასახდელი საპროცენტო სარგებელი;
სტანდარტული სადეპოზიტო სერტიფიკატი - სადეპოზიტო სერტიფიკატი, რომლის პირობებიც შეესაბამება საქართველოს ეროვნული ბანკის პრეზიდენტის ბრძანებით N49/04 (03.05.2012) განსაზღვრული სტანდარტული სადეპოზიტო სერტიფიკატის პირობებს;
შემძენი- იურიდიული ან ფიზიკური პირი, რომელიც იძენს სადეპოზიტო სერტიფიკატს კლიენტისაგან.


2. ზოგადი დებულება
2.1.  წინამდებარე ხელშეკრულება და მასში მოყვანილი წესები შემუშავებულია საქართველოს საბანკო კანონმდებლობის და სხვა საკანონმდებლო აქტების შესაბამისად, რომელიც საქართველოს ტერიტორიაზე, კანონმდებლობით გათვალისწინებულ ფორმებში, განსაზღვრავს სადეპოზიტო სერტიფიკატის შეძენისა და მომსახურებისადმი საერთო მიდგომას.
2.2. წინამდებარე ხელშეკრულება ვრცელდება როგორც საპროცენტო, ასევე დისკონტურ დეპოზიტზე, თუ პუნქტის შინაარსიდან არ გამომდინარეობს, რომ პირობა შეიძლება ეხებოდეს ერთ-ერთი ტიპის დეპოზიტს. 
2.3. სადეპოზიტო სერტიფიკატთან დაკავშირებული ნებისმიერი ანგარიშსწორება უნდა განხორციელდეს ბანკში კლიენტის სახელზე გახსნილ მიმდინარე ანგარიშზე. ბანკი პასუხს არ აგებს კლიენტის ან შემძენის ანგარიშზე არსებულ შეზღუდვებთან დაკავშირებით.
2.4. ერთ სერტიფიკატს შეიძლება ჰყავდეს მხოლოდ ერთი მფლობელი. დაუშვებელია სერტიფიკატის ნაწილობრივ გასხვისება.

3. ხელშეკრულების საგანი
3.1. წინამდებარე ხელშეკრულება ადგენს მომსახურების პირობებსა და მხარეთა უფლება-მოვალეობებს სადეპოზიტო სერტიფიკატის შეძენა, გამოყენებასა და ძირითად პირობებთან დაკავშირებით.
3.2. წინამდებარე ხელშეკრულების გასაზღვრულია სადეპოზიტო სერტიფიკატის გამოსყიდვისა და გასხვისების პირობები.

4. სადეპოზიტო სერტიფიკატის შეძენა და რეგისტრაცია
4.1. სადეპოზიტო სერტიფიკატის შესაძენად კლიენტის მიერ ხდება განცხადების შევსება ელექტრონული ან მატერიალური ფორმით და ბანკისათვის წარდგენა.
4.2. ბანკი განიხილავს კლიენტის განაცხადს და იღებს დადებით ან უარყოფით გადაწყვეტილებას სადეპოზიტო სერტიფიკატის გაცემასთან დაკავშირებით.
4.3. იმ შემთხვევაში, თუ ბანკი მიიღებს გადაწყვეტილებას კლიენტზე გასცეს სადეპოზიტო სერტიფიკატი, გადაწყვეტილების მიღებიდან 2 (ორი) სამუშაო დღის ვადაში ატყობინებს კლიენტს აღნიშნულთან დაკავშირებით ზეპირი, წერილობითი ან ელექტრონული ფორმით. 
4.4. სადეპოზიტო სერტიფიკატის შესაძენად სავალდებულოა კლიენტს გახსნილი ჰქონდეს ბანკში მიმდინარე ანგარიში 
4.5. კლიენტი განცხადების დაკმაყოფილებიდან 15 (თხუთმეტი) სამუშაო დღის ვადაში უფლებამოსილია ბანკში მის სახელზე არსებულ მიმდინარე ანგარიშზე განათავსოს  სერტიფიკატის თანხა და მიანიჭოს ბანკს უფლება უაქცეპტო წესით ჩამოჭრას სერტიფიკატის თანხა და გადაიტანოს ბანკის ანგარიშზე.  
4.6. ბანკის ანგარიშზე სერტიფიკატის თანხის განთავსების შემდეგ ბანკი კლიენტთან აფორმებს სადეპოზიტო სერტიფიკატის შეძენის ხელშეკრულებას, შესაბამისად, ანახლებს სადეპოზიტო სერტიფიკატის რეესტრს და კლიენტზე გასცემს  სერტიფიკატის ამონაწერს რეესტრიდან. ყოველგვარი ეჭვის გამოსარიცხად კლიენტისთვის ცნობილია, რომ სადეპოზიტო სერტიფიკატი ადასტურებს, რომ  არ წარმოადგენს ფასიან ქაღალდს.
ბანკი უკავებს სერტიფიკატის მფლობელს გადასახადს მიღებული საპროცენტო სარგებლიდან, შესაბამისი საკანონმდებლო მოთხოვნის არსებობის შემთხვევაში.
4.7. ბანკის მიერ სადეპოზიტო სერტიფიკატის გაცემის ან/და გასხვისების შემთხვევაში არსებული საკომისიოს ოდენობა განისაზღვრება სადეპოზიტო სერტიფიკატის შეძენის ხელშეკრულებით, რომლის გადახდაც ხდება წინასწარ კლიენტის/შემძენის მიერ აღნიშნულ ხელშეკრულებაზე  ხელმოწერამდე.
4.8. სადეპოზიტო სერტიფიკატი არსებობს არამატერიალური ფორმით.

5. სადეპოზიტო სერტიფიკატის გადახდის წესი
5.1. სადეპოზიტო სერტიფიკატთან დაკავშირებით ბანკის მიერ თანხის გადახდა ხორციელდება კლიენტის მიერ ბანკში გახსნილ მიმდინარე ანგარიშზე.
5.2. სერტიფიკატის თანხის დაბრუნება ბანკის მიერ ხორციელდება სადეპოზიტო სერტიფიკატის ვადის ბოლო დღეს.
5.3. საპროცენტო სადეპოზიტო სერტიფიკატზე სარგებლის გადახდა ხორციელდება ყოველთვიურად, ყოველი თვის იმ რიცხვში, რომელ რიცხვშიც განხორციელდა სადეპოზიტო სერტიფიკატის შეძენა.
5.4. დისკონტურ სერტიფიკატზე სარგებლის გადახდა ხორციელდება ერთჯერადად სადეპოზიტო სერტიფიკატის ვადის ბოლო დღეს.	
5.5. იმ შემთხვევაში, თუ გადახდის დღე ემთხვევა არასაბანკო დღეს ან ოფიციალურ დასვენების დღეს, გადახდა უნდა განხორციელდეს მომდევნო სამუშაო დღეს.
5.6. სადეპოზიტო სერტიფიკატის დაფარვის შემდეგ, ხდება სერტიფიკატის შესაბამისი ჩანაწერის გაუქმება და წყდება სადეპოზიტო სერტიფიკატის პირობებით გათვალისწინებული სარგებლის დარიცხვა.
5.7. ბანკი უკავებს სერტიფიკატის მფლობელს გადასახადს მიღებული საპროცენტო სარგებლიდან ან სერტიფიკატის თანხიდან, შესაბამისი საკანონმდებლო მოთხოვნის არსებობის ან ბანკის წინაშე დავალიანების არსებობის შემთხვევაში.




6. სადეპოზიტო სერტიფიკატის გასხვისება
6.1. სადეპოზიტო სერტიფიკატის მფლობელს უფლება აქვს ბანკის თანხმობის გარეშე ნებისმიერ პირზე გაასხვისოს სერტიფიკატი. ასევე დასაშვებია სადეპოზიტო სერტიფიკატის მრავალჯერ გასხვისება.
6.2. სერტიფიკატის გასხვისების შემთხვევაში კლიენტი ვალდებულია წინასწარ გადაიხადოს გასხვისების საკომისიო.
6.3. სადეპოზიტო სერტიფიკატის გასხვისების შესახებ გარიგება დგება ბანკში, ბაკის მიერ შედგენილი სერტიფიკატის გასხვისების დავალების ფორმით, რომელსაც ხელს აწერს კლიენტი, შემძენი და ბანკი. 
6.4. მხარეები ვალდებულნი არიან სერტიფიკატის გასხვისება დაარეგისტრირონ სერტიფიკატის რეესტრში და ბანკი ვალდებულია გასცეს შესაბამისი ამონაწერი.
6.5. სადეპოზიტო სერტიფიკატის შეძენამდე შემძენი ვალდებულია იქონიოს მიმდინარე ანგარიში ბანკში, სადაც განხორციელდება სადეპოზიტო სერტიფიკატთან დაკავშირებით ანგარიშსწორება.
6.6. ბანკის უფლებამოსილია სადეპოზიტო სერტიფიკატის ყოველი გასხვისებისას მიიღოს შესაბამისი გასხვისების საკომისიო, რომელიც როგორც წესი გადაიხდება წინასწარ კლიენტის მიერ.
6.7. დაუვებელია სადეპოზიტო სერტიფიკატის გასხვისება ბანკის მონაწილეობის გარეშე და იმ ფორმის დაუცველად, რომელიც არ არის შედგენილი ბანკის მიერ.

7. სადეპოზიტო სერტიფიკატის გამოსყიდვა
7.1. ბანკი არ არის ვალდებული ვადაზე ადრე გამოისყიდოს სერტიფიკატი, მაგრამ ბანკს უფლება აქვს კლიენტისგან გამოისყიდოს სერტიფიკატი მხარეებს შორის ურთიერთშეთანხმებული ფასით.
7.2. ბანკს უფლება აქვს ცალმხრივად გამოისყიდოს სადეპოზიტო სერტიფიკატი;
7.3. კლიენტის მოთხოვნა სადეპოზიტო სერტიფიკატის გამოსყიდვასთან დაკავშირებით არ წარმოშობს ბანკის ვალდებულებას მოახდინოს დეპოზიტის გამოსყიდვა, ბანკს უფლება აქვს დაეთანხმოს ან უარი განაცხადოს კლიენტის ზემოაღნიშნულ მოთხოვნასთან  დაკავშირებით.
7.4. სადეპოზიტო სერტიფიკატის ბანკის მიერ მფლობელთან შეთანხმებულ ფასად სერტიფიკატის გამოსყიდვის შემდეგ ხდება სადეპოზიტო სერტიფიკატის დაფარვა და სადეპოზიტო სერტიფიკატის თანხის და სარგებლის (ასეთის არსებობისას) ჩარიცხვა კლიენტის მიმდინარე ანგარიშზე, რის შედეგადაც ხდება სერტიფიკატის შესაბამისი ჩანაწერის გაუქმება და წყდება სერტიფიკატის პირობებით გათვალისწინებული სარგებლის დარიცხვა.

8. ფორს-მაჟორი
8.1. მხარეები თავისუფლდებიან ვალდებულებათა ურთიერთშესრულებისაგან ფორს-მაჟორული ვითარების შემთხვევაში. ფორს-მაჟორის არსებობა ავტომატურად არ იწვევს „წინამდებარე ხელშეკრულების“ შეწყვეტას.
8.2. მხარე შეატყობინებს მეორე მხარეს წერილობით ფორს-მაჟორული გარემოებისა და მისი შედეგების შესახებ ასეთის დადგომიდან შესაძლებელ მინიმალურ ვადაში.
8.3. ფორს-მაჟორული ვითარების არსებობისას „წინამდებარე ხელშეკრულების“ მხარეთა ვალდებულების შესრულების დრო გაგრძელდება ფორს-მაჟორული გარემოებისა და მისი შედეგების შეწყვეტამდე.
8.4. თუ მორს-მაჟორული ვითარება გაგრძელდება სამ თვეზე მეტი ხნით, მხარეები შეიძლება შეთანხმდნენ წინამდებარე ხელშეკრულების შეწყვეტაზე ან შეცვლაზე ფორს-მაჟორული ვითარების გათვალისწინებით.

9. შეტყობინებები
9.1.  მხარეთა შორის ნებისმიერი კომუნიკაცია იწარმოებს წერილობითი ფორმით. წერილობითი შეტყობინება მიიჩნევა საკმარისად, თუ იგი მხარისათვის მიწოდებული იქნება კურიერის მიერ, ან დაზღვეული წერილით, ან მოკლე ტექსტური შეტყობინებით, ან ელექტრონული ფოსტით ან ინტერნეტ ბანკინგით ან ჩაიბარებს პირადად, წინამდებარე ხელშეკრულებაში გათვალისწინებულ მისამართზე ან/და შეთანხმებულ ნომერსა და რეკვიზიტებზე. თუ მხარე არ შეატყობინებს მეორე მხარეს მისამართის  ან სხვა საკონტაქტო ინფორმაციის ცვლილების შესახებ წინასწარ, შეტყობინება ჩაითვლება სათანადოდ მიწოდებულად თუ იგი მიტანილი იქნება ცნობილ მისამართზე.

10. კონფიდენციალურობა
10.1. ბანკი და კლიენტი დაიცავენ წინამდებარე პირობების და მასთან დაკავშირებული სხვა ურთიერთობის კონფიდენციალობას იმის გათვალისწინებით, რომ აღნიშნული შეზღუდვა არ შეეხება:  
10.1.1. იმ ინფორმაციას, რომელიც არის ან გახდება საჯაროდ ხელმისაწვდომი მხარეთაგან დამოუკიდებლად.  
10.1.2. ინფორმაციას, რომლის მოპოვებაც შესაძლებელია სხვა წყაროებიდან.  
10.1.3. ინფორმაციას, რომელიც გაცემის ვალდებულება მხარეს დაეკისრება უფლებამოსილი ორგანოს კანონიერი მოთხოვნის საფუძველზე. 
10.2. . ბანკი უფლებამოსილია: 
10.2.1.   კლიენტთან დაკავშირებული ნებისმიერი ინფორმაცია/დოკუმენტი მიაწოდოს გარე აუდიტორს, რომელიც ბანკს  უწევს პროფესიულ მომსახურებას. 
10.2.2.  კლიენტის ანგარიშის შესახებ ინფორმაცია მიაწოდოს აღსრულების ეროვნულ ბიუროს.
10.2.3. თუ სადეპოზიტო სერტიფიკატის წარმოადგენს მოთხოვნის უზრუნველყოფის საშუალებას, აღნიშნული მოთხოვნის ბანკის მიერ სხვა პირისათვის დათმობისას/დათმობის შესახებ განზრახვისას, სერტიფიკატის შესახებ ინფორმაცია გადასცეს მესამე პირებს.  
10.3. კლიენტი თანხმობას აცხადებს, რომ ბანკმა კანონმდებლობით დადგენილი წესით (1) იდენტიფიკაციის/ვერიფიკაციის (2) საბანკო მომსახურების მიღების (3) საინფორმაციო ხასიათის შეტყობინებების გამოგზავნის (4) განხორციელებული საბანკო ოპერაციების შესახებ ინფორმაციის მიწოდების და (5) პირდაპირი მარკეტინგის მიზნით და ამ მიზნების  განსახორციელებლად საჭირო მოცულობით მიიღოს სსიპ - სახელმწიფო სერვისების განვითარების სააგენტოს მონაცემთა ელექტრონული ბაზიდან, ბანკისთვის აუცილებელი, კლიენტის პერსონალური მონაცემები და დაამუშავოს იგი.  
10.4. კლიენტი ადასტურებს, რომ მის მიერ წარმოდგენილი მონაცემები არის უტყუარი და ზუსტი. კლიენტი თანახმაა, რომ ბანკმა კლიენტი იდენტიფიცირების, სადეპოზითი თანხის წამომავლობის და წინამდებარე ხელშეკრულების გაფორმების მიზნით მოახდინოს კლიენტის პირადობის დამადასტურებელ დოკუმენტებში მითითებული პერსონალური მონაცემების, პირადობის დამადასტურებელი დოკუმენტის ასლის და მისაღები სადეპოზიტო თანხის შესახებ მონაცემების დამუშავება.  
10.5. კლიენტი თანახმაა, რომ კლიენტის პერსონალური მონაცემები შეიძლება გადაეცეს ბანკის დამფუძნებლებს, სამეთვალყურეო საბჭოს წევრებს, კლიენტის კრედიტორებს, აუდიტორებს, იურდიული მომსახურების გამწევ პირებს, სახელმწიფო ორგანოებს ბანკის აუდიტორული და იურიდიული შემოწმების, ბანკის მიერ მიღებული სესხების მონიტორინგის მიზნით და კანონით გათვალისწინებულ სხვა შემთხვევებში .

11. დავათა გადაწყვეტის წესი
11.1. ==== აქ უნდა გაიწეროს დავის გადაწყვეტის წესი ყოველ კონკრეტულ შემთხვევაში 
11.2. საკითხები, რომლებიც არ არის რეგულირებული წინამდებარე ხელშეკრულებით, რეგულირდება საქართველოს მოქმედი კანონმდებლობით. 

12. სხვადასხვა
12.1. სერტიფიკატის მფლობელი ადასტურებს, რომ იცნობს და ეთანხმება ბანკის ვებ-გვერდზე განთავსებულ სადეპოზიტო სერტიფიკატის მომსახურების ხელშეკრულებას და ბანკის სატანდარტულ ტარიფებს, საკომისოებს (ასეთის არსებობის შემთხვევაში).
12.2. სერტიფიკატის ვადის გასვლის შემდეგ, შესაძლებელია ახალი სერტიფიკატის შეძენა;
12.3. ბანკი უფლებამოსილია დაუთმოს წინამდებარე ხელშეკრულებასთან ან მასთან დაკავშირებული სხვა ხელშეკრულებებით გათვალისწინებული ნებისმიერი უფლება სხვა პირს კლიენტის თანხმობის გარეშე.
12.4. [bookmark: _GoBack]წინამდებარე ხელშეკრულებასთან დაკავშირებული ან მისგან გამომდინარე ნებისმიერი პრეტენზიის არსებობის შემთხვევაში, მსესხებელს შეუძლია წარადგინოს პრეტენზია ზეპირად, ელექტრონული ფოსტით, ვებ-გვერდის მეშვეობით, ტელეფონით ან ფილიალში წერილობით შესაბამისი ფორმის შევსების გზით ან  თავისუფალი წერილობითი ფორმით. პრეტენზიის მიღებაზე უფლებამოსილია ბანკის წარმომადგენელი. პრეტენზიის, გარდა ზეპირი ფორმის შემთხვევებისა, მიღებისას პრეტენზიის განმცხადებლისათვის წერილობით/ელექტრონულად ხდება პრეტენზიის მიღების დადასტურება. პრეტენზიების მიღება, დამუშავება და მათზე რეაგირება მოხდება 30 (ოცდაათი) კალენდარული დღის ვადაში და შესაბამისი პასუხი შეტყობინებული იქნება მსესხებლისათვის სასურველი ნებისმიერი ფორმით. პრეტენზიების განხილვის პროცედურის შესახებ ინფორმაცია ხელმისაწვდომია როგორც ბანკის ვებ-გვერდზე (www.isbank.ge ), ასევე ბანკის ფილიალებში.

